
Annotatsiya. Bozor iqtisodiyoti sharoitlarida xodimlarning ish joyini yo‘qotishi, 

o‘zgartirishi yoki qayta malakalashtirilishi oqibatlarini bartaraf etish uchun samarali 

ijtimoiy kafolatlar va qo‘llab-quvvatlash tizimi yaratilishi lozim. 

Annotation. In the conditions of a market economy, an effective system of social 

guarantees and support should be created to eliminate the consequences of the loss, 

change or re-qualification of the workplace of employees.                                                                        

Aннотация. В условиях рыночной экономики должна быть создана 

эффективная система социальных гарантий и поддержки для преодоления 

последствий утраты, смены или переквалификации работников.                                          

Inson salohiyati - bu muayyan bir jamiyatda mehnat faolligiga ega aholi demografik, 

ijtimoiy va ma‟naviy xususiyatlarining jamlanmasi bo„lib, ana shu potensialning ushbu 

jamiyatda mavjud bo„lgan mehnat munosabatlariga jalb qilinganligini yoki jalb qilinishn 

mumkinligini anglatadi. Inson salohiyati ishlab chiqarishning inson omili shakli 

hisoblanadi, ya‟ni mehnat potensialida faqat ish bilan bandlar hisobga olinadi. 

Jamiyatning mehnat potensiali tarkibiga o„zaro bog„liq bo„lgan uch kichik 

tizim kiradi. Ular quyidagilardan iborat: 

1. Demografik kichik tizim. Uning tarkibiga quyidagilar kiradi: 

- barcha ijtimoiy munosabatlarning jismoniy eltuvchilari sifatidagi 

inson avlodlarining muttasil yangilanib turishini ta‟minlaydigan demografik 

jarayonlar; 

- aholi turli toifa va yoshlari guruxlari salomatligining baholanishi; 

- mehnat faolligiga ega aholining yosh guruxlari mikdori umumiy 

chegaralari manbalaridan biri sifatidagi migratsiya oqimlari. 

Demografik kichik tizim Inson salohiyati miqdor unsurining asosini tashkil 

etadi. Aholining kengaytirilgan tarzda shakllanishi sharoitlarida inson salohiyati 

muttasil ko„payib va yosharib boradi, aholining oddiy yoki qisqartirilgan tarzda 

shakllanishida esa u miqdor jihatidan kamayib, qarishga o„tadi. 

2. Ijtimoiy-iqtisodiy kichik tizim. Mazkur kichik tizim aholi mehnat potensialining 

sifat unsuridir. Unda markaziy o„rinni xo„jalik yuritish usuli, bandlik shakllari, moddiy 

rag„batlantirish tizimlari bilan bog„liq aholining mehnat faolligi masalasi egallaydi. 

Bozor iqtisodiyoti sharoitlarida xodimlarning ish joyini yo„qotishi, o„zgartirishi yoki 

qayta malakalashtirilishi oqibatlarini bartaraf etish uchun samarali ijtimoiy kafolatlar va 

qo„llab-quvvatlash tizimi yaratilishi lozim. 

3. Ijtimoiy-psixologik kichik tizim. U mehnat faoliyatining sub‟ekti sifatidagi  shaxsni 

shakllantirishda paydo bo„ladigan muammolarni hal qilishga yo„naltirilgan. Ushbu kichik 

tizim shaxs tarbiyalanishi, ta‟lim olishi, kasbiy tayyorlanishi natijasida shakllantiriladigan 

mehnat qobiliyatining shakllanishi uchun  zarur. 

Avlodning mehnat potensiali - bu aholi mehnat faolligining jamlanma iqtisodiy-

demografik ko„rsatkichi sanaladi. U muayyan bir avlodning iqtisodiy faol yoki ish bilan 

band bo„lgan toifalarini qamrab oladi. SHu bilan birga mehnat resurslari bilan aholining 

inson salohiyati ham farqlanadi. ≪Mehnat resurslari≫ tushunchasi faqat ishlab 

chiqarishda ish bilan bandlarga nisbatan qo„llanilishi mumkin. Aholining mehnat 

potensiali esa faqat ishlab chiqarishda muntazam foydalaniladigan aholini emas, 

shuningdek, uning yashirin imkoniyatlarini ham qamrab oladi. Bundan kelib chiqqan 

holda, aholining mehnat potensialini qisqa qilib, xodimlarning jamlanmasi sifatida 

ta‟riflash mumkin. 

Inson kapitali turlarini aniqlashga doir turli yondashuvlarning umumlashtirilishi inson 

kapitalining begonalashtirilgan va begonalashtirilmagan turli majmui sifatida ushbu 

toifaning tuzilmasini tasavvur qilish imkonini berdi.Ta‟limning raqamli maydoni 

rivojlanishi mehnat bozorida yangi taklifni yaratadi. Sanoatning robotlashishi talabni 

o„zgartiradi. Inson kapitaliga qo„yiladigan investitsiyalar moliyaviy qo„yilmalar bo„libgina 

qolmaydi.Mehnat potensialining tarkibiy qismlari quyidagilarni ham qamrab oladi: 

- qulay mehnat munosabatlari; 

- yangi g„oyalar va usullarni ilgari surish va taxlil etishga qodirlik; 

- mehnat bozorida mehnat resurslariga talabning mavjudligi; 

- o„z mehnat funksiyalarini bajarish uchun zarur bo„lgan nazariy 

bilim va amaliy ko„nikmalarga ega bo„lish. 

Har bir shaxsning mehnat potensiali tarkibiga esa quyidagilar kiradi: 

1. Salomatlik. Ish bilan band shaxs uchun salomatlik deganda, uning mehnatga 

qodirligi, kasallanishi sababli ishga chiqmaslik holatlari bo„lmasligi tushuniladi. Korxona 

uchun xodimlarning salomatligi ish vaqti yo„qotilishi miqdoriga, shuningdek, o„z 

xodimlari salomatligini ta‟minlash uchun qo„shimcha xarajatlar darajasiga ta‟sir 

ko„rsatadi. Umuman olganda, jamiyat uchun salomatlik aholining o„rtacha umr kechirishi 

va davlatning sog„liqni saqlash tizimiga xarajatlariga bog„liqdir. 

2. Faollik. Inson o„zining mehnat potensialini to„la namoyon eta olishi uchun muayyan 

darajada faol bo„lishi talab etiladi. Faollik, eng avvalo, yangiliklarga intilishda, o„z 

vazifasiga ijodiy yondashishda, mehnat unumdorligini oshirishga, umuman, o„z mehnat 

faoliyatiga munosabatida namoyon bo„ladi. 

3. Ijodiy potensial. U iqtisodiyotni rivojlantirishning eng muhim omillaridan biri 

hisoblanadi. Korxonada mehnat unumdorligini oshirish hisobiga maxsulot hajmi va 

sifatini oshirish ko„p jixatdan xodimlar o„z ijodiy qobiliyatlarini namoyon etishlari uchun 

qulay shart-sharoitlar yaratilishiga bog„liq. 

4. Ta‟lim darajasi. Hozirgi davrda ta‟limga investitsiyalar eng samarali sarmoya 

hisoblanadi. Mehnat potensiali ham ana shu ta‟lim darajasi bilan belgilanadi. Uning 

samaradorligi bilimdan oqilona foydalanilgan holda yuksak natijalarga erishilishida o„z 

ifodasini topadi. 

5. Kompetentlik. U ta‟lim darajasi kabi mehnat potensialining muhim tarkibiy 

qismlaridan biridir. Kompetentlik deyilganda, birinchi navbatda, xodimning malakasi 

tushuniladi. Zamonaviy ishlab chiqarishda yuqori malakali mehnatga talab juda katta. 

Xodimlar malakasining pastligi texnikaviy tarakkiyot uchun salbiy omil bo„lib 

qolmasdan, aloxida xodimlar, shuningdek, umuman mamlakat iqtisodiyoti uchun 

ko„ngilsiz oqibatlarga olib keladigan ishlab chiqarishdagi turli noxush vaziyatlarga olib 

kelishi mumkin. 

6. Tartiblilik. Tartiblilik deyilganda, xodimning ish vaqtidan oqilona foydalanishi, 

uning intizomliligi kabi boshqa xususiyatlari nazarda tutiladi. 

7. Assertivlik. Assertivlik yoki shaxsiy fazilatlar jamlanmasining uyg„unligi tartiblilik 

tushunchasi bilan uzviy bog„liq. Assertivlik deyilganda, xodimning vaziyatni tug„ri 

baholay olishi, uz fikrlarini anik ifoda etishi, shaxsga va atrofdagilarga xolis baho berishga 

qodirligi, boshqalarning fikriga diqqat bilan munosabatda bo„lishi, asos bo„lganda esa o„z 

nuqtai nazarini o„zgartirishi mumkinligi va boshqalar tushuniladi. Har bir shaxsning Inson 

salohiyati tarkibi turli shaxslarning birgalikdagi mehnat faoliyati tufayli paydo bo„ladigan 

ishlab chiqaruvchi kuch korxona jamoasining mehnat potensiali asosini tashkil etadi. 

Bunda  mehnat  jamoalari  korxonaning  xududiy  joylashishi,  qaysi  tarmoqqa 

mansubligi, ishlab chiqarishning ko„lamlari, xodimlarning yosh – jins tarkibi va 

boshqalarga bog„liq ravishda turli potensialga ega bo„ladi. Bundan tashqari xar bir 

korxona jamoani shakllantirishning o„z xususiyatlariga, mehnat an‟analariga, xodimlar 

o„rtasidagi o„zaro munosabatlarga ega.Korxona mehnat potensialida quyidagi tarkibiy 

qismlarni ajratib ko„rsatish mumkin: 

- korxonaning kadrlar tarkibi (xodimlarning ta‟lim potensiali va malaka potensiali); 

- mehnat jamoasining kasb tarkibi. Muayyan korxonada mehnatning mazmunidagi 

o„zgarishlar, ayniqsa, fan-texnika taraqqiyoti ta‟siri hamda mehnat operatsiyalarining 

murakkablashishi natijasida yangi kasblar paydo bo„lib, ayrim kasblar yo„qolib 

bormokda tashkiliy. U mehnatni tashkil etishda va mehnat madaniyatida o„z ifodasini 

topadi. Ishlab chiqish jarayonlarining puxta tashkil etilishi xodimlarning o„z mehnat 

faoliyatidan qoniqishini xam ta‟minlaydi. Xodimning mehnat potensiali ≪inson 

kapitali≫ va ≪inson taraqqiyoti≫ tushunchalari bilan uzviy bog„liqdir. Iqtisodiyot 

yuritishning barcha shakl va ko„rinishlarida ijtimoiy-iqtisodiy taraqqiyotga erishishning 

bosh omili mehnat hisoblanadi. SHu bois, bugungi kunda mazkur omilga muhim 

iqtisodiy potensial sifatida qaraladi. Lekin u barcha davrlarda ham potensial ahamiyat 

kasb etavermagan. Hozirgacha mehnat omiliga oid bir qancha qarashlar ilgari surilgan 

bo„lib, ularda mehnatga nisbatan ≪ishchi kuchi≫, ≪mehnat resurslari≫, ≪inson 

omili≫, ≪inson kapitali≫ va ≪mehnat potensiali≫ kabi tushunchalar talqin etilgan. 

